
Numri i dokumentit:     05394872 

 

2023:254335 

  

                                                         NË EMËR TË POPULLIT 

 

GJYKATA THEMELORE NË FERIZAJ, Departamenti i përgjithshëm, gjyqtarja e vetme 

gjykuese  Hakile Ilazi, në çështjen penale kundër të akuzuarit G.H., për shkak të veprës penale 

Posedimi i paautorizuar i narkotikëve, substancave psikotrope ose analoge nga neni 269 par.1 të 

KPRK-së, sipas aktakuzës së Prokurorisë Themelore në Ferizaj Departamenti i përgjithshëm 

PP.II.nr.1555/2023 të datës 16.11.2023, në prezencë të prokurorit të shtetit Mimoza Syla Hyseni, 

të akuzuarit, si dhe mbrojtësit të tij me autorizim av. Genc Kadriu nga Ferizaj, pas mbajtjes së 

shqyrtimit fillestar me datë 26.02.2024, mori dhe publikisht komunikoi, ndërsa me datë 

29.02.2024 përpiloi me shkrim këtë: 

 

                                                              AKTGJYKIM 

 

I akuzuari: G.H., i lindur me datë ... në Gjilan, nga i ati I. dhe e ëma D.. e gjinisë ...  me 

vendbanim në Rrugën ... në Ferizaj, i martuar, i gjendjes së dobët ekonomike, i papunësuar, me 

numër personal ...  

                                                           

 

ËSHTË FAJTOR 

 

Me datë 01 Gusht 2023, rreth orës 17:40 h në rrugën “ ... në Ferizaj, Policia e Kosovës, Stacioni 

Policor në Ferizaj, kanë vërejtur një veturë ʻʻBMWʼʼ, me ngjyrë e kaltër, me traga të ..., duke 

lëvizur vrullshëm, e ndalin  dhe gjatë legjimitetit i pandehuri pasi që del nga vetura fillon të 

vrapon duke ik nga vendi i ngjarjes, ndërsa gjatë kontrollin të veturës, në pjesën e parë të veturës 

te ndërruesi i shpejtësive kanë gjetur tri qese të vogla në të cilat ka pasur substancë narkotike të 

llojit kokainë me peshë të përgjithshme prej peshë 0.660 gram, këtë substancë narkotike e ka 

poseduar pa autorizim, me çʼ rast i konfiskohet nga Policia. 

 

me këtë ka kryer veprën penale “ Posedimi i paautorizuar i narkotikëve, substancave psikotrope 

ose analoge ” nga neni 269 paragrafi 1 të KPRK-së. 

      

Andaj, Gjykata në bazë dispozitës së lartë shënuar si dhe neneve 2, 4, 7, 17, 38, 39, 40, 43, 46, 

47, 48, 49, 69, 70 dhe 71 të KPRK-së, si dhe në bazë të neneve 365, 370, 453 të KPPRK-së, të 

akuzuarin, e  

G J Y K O N 

 

Dënim me kusht në kohëzgjatje prej një (1) viti, i cili dënim nuk do të ekzekutohet nëse i akuzuari 

brenda periudhës verifikuese prej një (1) viti, nga dita e plotfuqishmërisë së këtij aktgjykimi nuk 

kryen vepër tjetër penale, në të kundërtën dënimi me kusht do të revokohet. 

 

Si dhe me dënim me gjobë në shumë prej treqind (300) €uro, të cilën dënim me gjobë të shqiptuar 

është i obliguar ta paguajnë në afat prej gjashtëdhjetë (60) ditëve, nga dita e  plotfuqishmërisë së 

këtij aktgjykimi.  

 

Në rast se i akuzuari nuk e paguan dënimin me gjobë në asnjë mënyrë, sipas nenit 43 par. 3 të 

KPRK-së, i njëjti dënim do t’i shëndërrohen në dënim me burgim,  ashtu që për çdo njëzetë (20) 

€uro, do t’i llogaritet nga një (1) ditë burgim.  

 

Në bazë të nenit 450 dhe 453 obligohet i akuzuari në emër të shpenzimeve të paushallit gjyqësor 

të paguaj shumën prej njëzetë (20) €uro, si dhe për fondin e kompensimit të viktimave të dhunës 

shumën prej njëzetë (20) €uro,  brenda afatit prej (30) tridhjetë ditëve nga dita e plotfuqishmërisë 

së këtij aktgjykimi. 

 

Konfiskohet në mënyrë të përhershme substanca narkotike e llojit Marihuanë me peshë prej 

0.660 gr, sipas nenit 269 par 3 të KPRK-së, si sende që i nënshtrohen automatikisht konfiskimit.                               

A r s y e t i m i 

 

         Historiku i procedurës 

 

Prokuroria Themelore në Ferizaj Departamenti i përgjithshëm ka ngritur aktakuzë të evidentuar 

si  PP.II.nr.1555/2023 të datës 16.11.2023, kundër akuzuarit G.H. me vendbanim në Rrugën .... 

në Ferizaj, për shkak të veprës penale Posedimi i paautorizuar i narkotikëve, substancave 

psikotrope ose analoge nga neni 269 par.1 të KPRK-së. 

 

Gjykata pasi vlerësoi se është në kompetencë lëndore dhe territoriale për ta gjykuar këtë çështje 

penale, si dhe pasi konstatoj se janë plotësuar kushtet ligjore që të mbahet seanca gjyqësore 

mbajti shqyrtimin fillestar me datë 26.02.2024 në të cilin shqyrtim morën pjesë prokurori i shtetit 

Mimoza Syla Hyseni dhe  i akuzuari G.H., si dhe mbrojtësit të tij me autorizim av. Genc Kadriu 

nga Ferizaj. 

 

 Pranimi i fajësisë nga i pandehuri 

 

I akuzuari G.H. me rastin e deklarimit lidhur me fajësinë apo pafajësinë për veprën penale për të 

cilat është akuzuar, në shqyrtimin fillestar ka theksuar se e pranoj fajësinë për veprën penale për 

të cilën e ngarkon aktakuza për të gjitha pikat e aktakuzës, është penduar thellë, ka shpreh 

keqardhje, kërkon falje publike, më herët ka përdorur për konsumim substanca narkotike, mirë 

por tani nuk konsumoj të njëjtat, jam i martuar, kam krijuar bashkësi martesore. Premton se nuk 

do të përsëris veprën penale, duke i propozuar gjykatës që ti shqiptoj një dënim sa më të ulët.  

Deklarimet e palëve lidhur me pranimin e fajësisë 

Prokurori i shtetit Mimoza Syla Hyseni ka propozuar që të pranohet pranimi i fajësisë për të 

akuzuarin, pasi pranimi fajësisë është ne përputhje me  nenin 242 të KPPK-së, ky pranim është 

bërë në mënyrë vullnetare, i pandehuri ka kuptuar natyrën dhe pasojat e pranimit të fajësisë dhe 

ky pranim mbështetet në provat dhe faktet e çështjes që përmban aktakuza, i propozon gjykatës 

që me rastin e caktimit të dënimit të marrë parasysh të gjitha rrethanat lehtësuese dhe rënduese.   

Mbrojtësi i të pandehurit lidhur me pranimin e fajësisë 

Mbrojtësi i të pandehurit lidhur me pranimin e fajësisë nga ana e të mbrojturit të tij, ka kërkuar 

nga gjykata që me rastin e matjes dhe shqiptimit të dënimit të ketë parasysh si rrethanë lehtësuese 

për faktin si i njëjti e ka pranuar fajësinë për veprën penale për të cilën akuzohet, ka bashkëpunuar 

me organet kompetente të drejtësisë, sjelljen e të pandehurit pas kryerjes së veprës penale, 

rrethanat  personale të  akuzuarit duke nënkuptuar se i mbrojturi i tij ka hequr dorë nga kryerja e 

veprime të kundërligjshme, ka krijuar bashkësi familjare, nga të gjitha këto të përmendura 

mbrojtësi i të pandehurit ka kërkuar nga gjykata që me rastin e shqiptimit të dënimit ti shqiptoj 

dënim sa më të butë.  

Vlerësimi i gjykatës lidhur me pranimin e fajësisë nga i akuzuari  

Meqenëse i akuzuari e ka pranuar fajësinë në shqyrtim fillestar, gjykata vlerëson se ky pranime 

cila është në përputhje me kriteret e përshkruara më lartë, andaj gjyqtarja e vetme gjykuese  

konform nenit 242 paragrafit 6 të KPPK-së vlerëson se;  

 i pandehuri kupton natyrën dhe pasojat e pranimit të fajësisë; 

  pranimi bëhet vullnetarisht nga i pandehuri; 

  pranimi i fajësisë mbështetet në faktet e çështjes që përmban aktakuza, në materialet e 

prezantuara nga prokurori i shtetit për plotësimin e aktakuzës të pranuar nga i pandehuri 

dhe çdo provë tjetër, siç është dëshmia e dëshmitarëve e paraqitur nga prokurori i shtetit 

ose i pandehuri; dhe  

 aktakuza nuk përmban asnjë shkelje të qartë ligjore ose gabime faktike. 

 

Gjykata për të vlerësuar pranimin e fajësisë shqyrtoi me kujdes kushtet e parapara nga neni 242 

par. 1 të KPPRK-së dhe me këtë rast vlerësoi pranimi i fajësisë nga i akuzuari mbështet në faktet 

dhe prova materiale të rastit konkret dhe atë me provat e paraqitura nga Prokurori i Shtetit si: 

raporti fillestar i incidentit, deklarata e të pandehurit G.H. datës 04.08.2023, Raporti i testit 

fushor nga Drejtoria për Hetimin e Trafikut me Narkotik-Ferizaj, i datës 06.10.2023, si dhe 

shkresat tjera që gjenden në lëndë si dhe shkresat e tjera të lëndës. 

 

Gjithashtu gjykata ka vlerësuar se nuk është e nevojshme vërtetimi i ndonjë fakti relevant për 

shqiptimin e dënimit dhe për këtë arsye ka vazhduar me shqiptimin e dënimit. 

Gjetjet e gjykatës lidhur me llojin dhe masën e dënimit  

 

Duke vlerësuar në aspektin juridik gjykata gjeti se në veprimet e të akuzuarit ekzistojnë të gjitha 

elementet objektive dhe subjektive të veprës penale : Posedimi i paautorizuar i narkotikëve 

substancave psikotrope ose analoge nga neni 269 par.1 të KPRK-së, meqë me datë, vend dhe 

kohë siç është përshkruar hollësisht në dispozitiv të këtij aktgjykimi i akuzuari me veprimet e tij 

në kundërshtim me dispozitat ligjore ka konsumuar elementet e veprës penale të lartcekur. 

 

Me rastin e matjes së llojit dhe lartësisë së dënimit për të akuzuarin, Gjykata vlerësoi rrethanat 

në kuptim të nenit 69 dhe 70  të KPRK-së, dhe gjeti si rrethanë veçanërisht lehtësuese pranimin 

e fajësisë, pendimin e sinqertë dhe real për veprën penale të kryer, bashkëpunimi i të akuzuarit 

me gjykatën, ndërsa si rrethanë veçanërisht rënduese gjykata gjeti mënyrën e kryerjes së veprës 

si dhe shkallën e përgjegjësisë penale të akuzuarin. 

 

Gjykata është e bindur  se edhe me një dënim të tillë, duke marrë parasysh edhe faktin se i 

akuzuari ka bërë pranimin e fajësisë, do të arrihet qëllimi i përgjithshëm i dënimeve i paraparë 

në nenin 38 të KPRK-ës, përkatësisht dënimi i shqiptuar është plotësisht i justifikueshëm, në 

përshtatje me rrethanat e kryerjes, rrezikshmërinë e saj dhe të autorit të saj, që do të shërbej në 

parandalimin e kryesit nga kryerja e veprave penale në të ardhmen (preventiva speciale) si dhe 

do të arrihet qëllimi  që ti përmbaj personat e tjerë nga kryerja e veprës penale (preventiva 

gjenerale), si dhe të shprehë gjykimin shoqëror për veprën penale, ngritjen e moralit dhe forcimin 

e detyrimit për respektimin e ligjit. 

 

Shpenzimet e procedurës dhe kërkesa pasurore-juridike dhe konfiskimi 

 

Vendimi mbi shpenzimet paushallë është marr në kuptim të dispozitës së nenit 453 par. 1 lidhur me 

nenin 450 par. 2, nenpar.2.1 dhe 2.6 të KPPRK-së. 

 

Vendimi për kompensimin e viktimave të krimit është marrë konform nenit 39 par 3 pika 3.1, Nr. 

05 L-036 të ligjit për kompensimin e Viktimave të Krimit.  

 

Vendimi lidhur me konfiskimin e substancës narkotike në peshë prej 0.660 gram sipas nenit 269 par 

3 si pasuri që i nënshtrohen automatikisht konfiskimit.   

                                              GJYKATA THEMELORE NË FERIZAJ 

Departamenti i përgjithshëm, Divizioni penal 

2023:254335, më datë 29.02.2024 

 

                                           

Bashkëpunëtori profesional 

Faredin Ilazi Gjyqtarja e vetme gjykuese, 

 Hakile Ilazi  

 

 

 

 

 

KËSHILLË JURIDIKE: Kundër këtij aktgjykimi është e lejuar ankesa Gjykatës së Apelit në 

Prishtinë, në afat prej tridhjetë (30) ditësh, nga dita e pranimit  të aktgjykimit nëpërmjet kësaj 

gjykate. 

 


